
讀刺客傳

作者：王安石　北宋

本作品收錄於《臨川文鈔/10卷》

曹沫將而亡人之城，又劫天下盟主，管仲因勿倍以市信一時，可也。予獨怪智伯國士豫

讓，豈顧不用其策耶？讓誠國士也，曾不能逆策三晉，救智伯之亡，一死區區，尚足校

哉？其亦不欺其意者也。聶政售於嚴仲子，荊軻豢於燕太子丹。此兩人者，汙隱困約之

時，自貴其身，不妄願知，亦曰有待焉。彼挾道德以待世者，何如哉？

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

